
İyirmi beş il əvvəl, 1994-cü ilin 
sentyabrında həmin müqavilənin 
imzalanması ötən dövr ərzində 
müstəqil Azərbaycanın inkişafı-
nı böyük dərəcədə təmin edib. 
Bu müddətdə müqavilədən əldə 
olunan gəlirlər ölkəmizin bü-
tün sahələrində özünü büruzə 
verib. Respublika sənayesi 
müasir tələblər səviyyəsində 
modernləşdirilib, yeni istehsalat 
sahələri və iş yerləri yaradılıb, 
qeyri-neft sektoru gücləndirilib. 
Zəngin tarixə malik neft-qaz 
sənayesi öz inkişafının yeni, 
daha yüksək mərhələsinə 
qədəm qoyub. Nəticədə həyata 
keçirilən regional və qlobal birgə 
layihələrdə bütün istehsalat, 
inşaat və quraşdırma işləri ölkə 
daxilində, SOCAR və digər yerli 
müəssisələr tərəfindən uğurla icra 
olunub.

O zaman “Əsrin 
müqaviləsi”nin mühüm tərkib 
hissələrindən biri də xarici 
şirkətlərlə birlikdə hasil olunan 
neftin nəqlini və xarici bazarlara 
ixracını gerçəkləşdirmək üçün 
çoxvariantlı boru nəqliyyat infrast-
rukturunun yaradılması idi. 

Yeri gəlmişkən, həmin vaxt 
mövcud Bakı-Novorossiysk 
marşrutu ilə Azərbaycan nefti-
nin daşınması üçün 1996-cı ilin 
yanvarında Rusiya Federasiyası 
ilə Azərbaycan Respublikası 
arasında hökumətlərarası saziş 
imzalandı. Bundan bir il sonra 
həmin xətt istifadəyə verildi, 
1998-ci ildə isə “Azəri-Çıraq-
Günəşli” yataqlar blokundan hasil 
edilən neftin Bakı-Novorossiysk 
kəməri ilə Qara dənizə ixracı re-
allaşdı. Lakin “Əsrin müqaviləsi” 
çərçivəsində hasil ediləcək böyük 
neft həcmləri ilə müqayisədə bu 
kəmərin ötürücülük qabiliyyəti 
məhdud idi. Ona görə də ixrac 
boru kəmərlərinin çoxvariantlılığı-
nın zəruriliyi məsələsi ortaya çıxdı 

və alternativ variantlar üzərində 
ciddi iş aparılmağa başlanıldı. 
Beləliklə, 1997-ci ildə neftin 
Qara dənizə çıxarılması üçün 
Bakı-Supsa marşrutu ilə nəqli 
haqqında Azərbaycan və Gür-
cüstan arasında saziş imzalandı. 
1999-cu ilin aprelində Bakı-Supsa 
neft kəməri və Gürcüstanın Qara 
dəniz sahilindəki Supsa ixrac 
terminalı istismara verildi.

Lakin bu da neftin tam nəqli 

üçün kifayət etmirdi. Başqa 
sözlə, Bakı-Supsa və Bakı-
Novorossiysk boru kəmərləri 
Azərbaycanın getdikcə artan iri 
neft həcmlərini dünya bazarına 
ixrac etmək iqtidarında deyildi. 
Elə buna görə də əsas ixrac neft 
boru kəmərinin qısa zamanda 
inşası zərurəti yarandı. Belə olan 
təqdirdə ulu öndər Heydər Əliyev 
Bakı–Tbilisi–Ceyhan (BTC) əsas 
ixrac neft boru kəməri ideyasını 
gündəmə gətirdi. Respublikamızın 
həm daxildəki, həm də xaricdəki 
bədxahları müxtəlif bəhanələr 
gətirərək, beynəlxalq ictimai rəydə 
guya Azərbaycanın gələcəkdə bu 
kəmərlə ixrac etmək üçün kifayət 
qədər nefti olmayacağı barədə 
fikir yaratmağa çalışır, bu ideyanı 
utopiya sayırdılar. Lakin zaman 
ulu öndərin bu konsepsiyasının 
tamamilə real, həm də iqtisadi 
cəhətdən səmərəli olduğunu sübu-
ta yetirdi. 

Bu ideyanı qəbul etmək 
istəməyən bəzi qüvvələrin 
cəhdlərinə baxmayaraq, ümum-
milli liderin səyi və gərgin keçən 
danışıqlar prosesinin məntiqi 
nəticəsi olaraq sözügedən layihə 
həyata vəsiqə aldı. ATƏT-in 

1999-cu il noyabrın 18-də İstan-
bulda keçirilən sammitində BTC 
əsas ixrac boru kəmərinin çəkilişi 
ilə bağlı bəyannamə imzalandı. 
Bununla da BTC layihəsinin real-
lığa çevrilməsi üçün hüquqi baza 
yaradıldı. Daha sonra isə layihənin 
bəzi detallarının dəqiqləşdirilməsi, 
lazımi maliyyə mənbələrinin 
müəyyənləşdirilməsi ilə bağlı danı-
şıqlar aparıldı. 

Nəhayət, 2002-ci il sentyabrın 
18-də Bakıda – Səngəçal termi-
nalının ərazisində Azərbaycan, 
Gürcüstan və Türkiyənin dövlət 
başçıları Heydər Əliyev, Eduard 
Şevardnadze və Əhməd Necdət 
Sezərin iştirakı ilə BTC əsas ixrac 
boru kəmərinin təməli qoyul-
du. Bununla da ümummilli lider 
Heydər Əliyevin müəllifi olduğu 
yeni neft strategiyasının mühüm 
tərkib hissələrindən olan BTC 
əsas ixrac boru kəməri layihəsinin 
reallığa çevrilməsinə başlanıl-
dı, 2003-cü ilin fevral ayında 
Səngəçal terminalından başlaya-
raq kəmərin tikintisinə start verildi. 
2004-cü ilin oktyabrında BTC əsas 
ixrac boru kəmərinin Azərbaycan 
hissəsi Gürcüstan ərazisindən 
keçən hissəsi ilə birləşdirildi. BTC 

əsas ixrac boru kəmərinin Gürcüs-
tan hissəsi isə 2005-ci ilin oktyab-
rında istifadəyə verildi. 

Ulu öndər Heydər Əliyevin 
neft strategiyasının ardıcıl şəkildə 
reallaşdırılması sahəsində misilsiz 
xidmətlər göstərən Prezident 
İlham Əliyev dövlət başçısı kimi 
fəaliyyətə başladığı ilk günlərdən 
etibarən layihənin gedişi ilə bağlı 
şəxsən maraqlanıb, vaxtaşırı 
tikinti işləri ilə tanış olub. Nəhayət, 
2005-ci ilin aprelində tikinti işləri 
yekunlaşdırılıb, həmin il mayın 
25-də Səngəçal terminalında 
xam neftin BTC əsas ixrac boru 
kəmərinə vurulması ilə bağlı 
rəsmi tədbir keçirilib. Azərbaycan, 
Gürcüstan və Türkiyənin dövlət 
başçıları terminalda quraşdırılan 
xüsusi qurğudakı sürgünü aç-
dıqdan sonra kəmərlə ilkin neft 
axmağa başlayıb. 2006-cı il mayın 
28-də Azərbaycan nefti Ceyhan 
limanına çatıb. İyulun 4-də isə 
neftlə yüklənən ilk tanker buradan 
yola salınıb. 

Dövlətimizin başçısı İlham 
Əliyev həmin mərasimdə söylədiyi 
nitqində qeyd edib: “Azərbaycan 
tarixdə ilk dəfə olaraq, Xəzər 
dənizinin özünə məxsus olan 

sektoruna xarici investorları dəvət 
etdi. Ondan əvvəl Xəzər dənizində 
xarici şirkətlər heç vaxt fəaliyyət 
göstərməmişdir. Bütövlükdə, 
Azərbaycan neft ölkəsi kimi 
tanınır. Dünyada ilk dəfə sənaye 
üsulu ilə neft Azərbaycanda çıxa-

rılmışdır. O cümlədən, dünyada 
dəniz yataqlarından ilk dəfə neft 
Azərbaycanda, Xəzər dənizində 
hasil edilmişdir. 1994-cü ildə baş-
lanmış yeni layihələr Azərbaycana 
onun neft şöhrətini təzədən 
qaytardı”.

BTC əsas ixrac neft boru 
kəmərinin çəkilməsi ilə reallaşan 
və ulu öndər Heydər Əliyevin bir 
neçə onilliklər üçün hesablanan 
neft strategiyasının həlli və uğurla 
davam etdirilməsinin nəticəsidir 
ki, hazırda Azərbaycan dünya 
birliyində siyasi-iqtisadi inkişafı, 
qlobal hadisələrə təsir imkanları 
artan nüfuzlu dövlət kimi tanınır. 

Xəzər dənizi ilə Aralıq dənizini 
birləşdirən bu yeni enerji dəhlizinin 
fəaliyyəti sayəsində Azərbaycan 
neftinin beynəlxalq bazarlara 
genişmiqyaslı nəqli və ölkədə 
çoxvariantlı ixrac strategiyasının 
həyata keçirilməsi üçün əlverişli 
imkan yaranıb, eyni zamanda, 
ölkəmizin tranzit potensialı bir 
neçə dəfə artıb. 

Xatırladaq ki, BTC əsas ixrac 
boru kəməri əsasən “Azəri-Çıraq-
Günəşli” yataqlar blokundan 
hasil edilən nefti və “Şahdəniz” 
yatağından çıxarılan kondensatı 

Azərbaycandan nəql edir. Bundan 
əlavə, hazırda Türkmənistan nefti 
də bu boru kəməri vasitəsilə nəql 
olunur. 2013-cü ilin oktyabrından 
etibarən isə BTC boru kəməri 
ilə yenidən müəyyən həcmlərdə 
Qazaxıstanın “Tengiz” yatağından 
çıxarılan xam neftin nəqlinə də 
başlanılıb. 

Kəmərin illik ötürücülük 
qabiliyyəti 50 milyon tondur ki, 
bunu da gələcəkdə 60 milyon 
tona çatdırmaq mümkündür. Qeyd 
etdiyimiz kimi, 1768 kilometr 
uzunluğa malik BTC boru kəməri 
2006-cı ilin iyunundan istismar-
dadır. İndiyədək BTC kəməri ilə 
3,3 milyard barreldən çox neft 
nəql olunub və Ceyhan limanında 
təqribən 4300 tankerə yüklənərək 
dünya bazarına göndərilib. Cari 
ilin yanvar-avqust aylarında bu 
kəmər vasitəsilə 26 milyon 384,4 
min ton neft ötürülüb. Səkkiz ayda 
BTC əsas ixrac boru kəməri ilə 3 
milyon 100,8 min ton tranzit nefti 
də nəql olunub.

Yarım ildə BTC əsas ixrac boru 
kəməri üzrə əməliyyat xərclərinə 
təqribən 55 milyon dollar, əsaslı 
xərclərə isə 12 milyon dollar sərf 
edilib. 

Sonda qeyd edək ki, ulu öndər 
Heydər Əliyevin adını daşıyan 
BTC əsas ixrac boru kəməri hazır-
da təkcə Azərbaycan üçün deyil, 
ümumilikdə, beynəlxalq aləmdə 
enerji təhlükəsizliyi sistemi və neft 
ixracı sahəsində ölkəmizlə uğurlu 
tərəfdaşlıq edən dövlətlər üçün də 
müstəsna əhəmiyyət kəsb edən 
bir layihədir. BTC əsas ixrac boru 
kəməri mühüm texniki-iqtisadi 
əhəmiyyətə malik olmaqla yanaşı, 
həm də böyük siyasi məzmun 
kəsb edir. Belə ki, bu kəmər 
dünya dövlətləri ilə Azərbaycanın 
yeni münasibətlərinin qurulma-
sına təkan verib, ölkəmizin xarici 
siyasətinin güclənməsinə və inki-
şaf etməsinə zəmin yaradıb. 

Vaqif BAYRAMOV, 
“Xalq qəzeti”

Avrasiyanın yeni geoiqtisadi 
xəritəsini müəyyənləşdirən bu 
hadisə həm də müstəqilliyini 
yenicə bərpa etmiş Azərbaycanın 
gələcək inkişafının və dün-
ya birliyi ilə tərəfdaşlığının ən 
həlledici amilinə çevrildi. Bu 
müqavilə ölkəmizin inkişafın-
da, beynəlxalq əlaqələrinin 
möhkəmləndirilməsində, iqtisadi 
qüdrətinin artmasında mühüm 
rol oynadı. Digər tərəfdən, 
müqavilənin əsas beynəlxalq  
geosiyasi və geoiqtisadi 
əhəmiyyəti ondan ibarət idi ki, bu 
tarixi razılaşma əsasında Xəzər 
dənizində ilk dəfə beynəlxalq 
əməkdaşlığın, region dövlətlərinə 
məxsus karbohidrogen ehtiyat-
larının alternativ istehsalı və 
ixracının, yeni transmilli enerji 
və kommunikasiya layihələrinin 
gerçəkləşməsinin təməli qoyuldu.

Bütün bu uğurlar “Əsrin 
müqaviləsi”nin 25 illiyi və 
Neftçilər Günü münasibətilə 
keçirilən mərasimdə çıxış edən 
Prezident İlham Əliyevin nitqində 
əhatəli şəkildə öz əksini tapıb. 
Dövlətimizin başçısı dedi ki, neft-
çi peşəsi Azərbaycanda həmişə 
çox hörmətli peşə olub. Bu gün 
də belədir, sabah da belə olacaq. 
Azərbaycan neftçiləri ölkəmizin 
iqtisadi qüdrətinin artırılması 
istiqamətində çox böyük işlər 
görüblər, böyük töhfələr veriblər. 

Mən də bir neftçi kimi 
dövlətimizin başçısının neft-
çi peşəsinə verdiyi bu yüksək 
dəyərdən qürur hissi keçirirəm. 
Azərbaycan Dövlət Dəniz 
Akademiyasını bitirdikdən sonra 

uzun müddət Neft Daşların-
da, sonra isə Çilov adasında 
işləmişəm. Ölkə iqtisadiyyatının 
möhkəmləndirilməsində mənim 
də zəhmət payımın olmasından 
qürur hissi keçirirəm.

Dövlətimizin başçısının qeyd 
etdiyi kimi, bu gün Azərbaycanın 
neft-qaz sektoru özünün yeni 
inkişaf dövrünü yaşayır. Hasil 
olunan neft müstəqil Azərbaycan 
dövlətinə xidmət göstərir. Ulu 
öndər Heydər Əliyevin cəsarəti, 
uzaqgörənliyi və fədakarlığı 
sayəsində reallaşdırılan “Əsrin 
müqaviləsi”, həmçinin bu günə 
qədər aparılan islahatlar, gö-
rülmüş işlər Azərbaycanı dün-
ya miqyasında uğurla inkişaf 
edən ölkələr sırasına çıxarıb. 
Heydər Əliyevin neft strategi-
yasının tərkib hissəsi olan bu 
müqavilənin faydasını bu gün 
Azərbaycan xalqı çox yaxşı 
görür.

Dövlətimizin başçısı vur-
ğuladı ki, neftimiz müstəqil 
Azərbaycan dövlətinə xidmət 
göstərir. Məhz neftdən 
əldə olunan gəlirlər 
 ölkəmizin sürətli inkişafına 
sosial məsələlərin həllinə, 
beynəlxalq mövqelərin 
möhkəmləndirilməsinə, ümumi 

inkişafımıza sərmayə qoyul-
masına əlverişli şərait yaratdı. 
Bunlarla yanaşı, regionların 
sürətli inkişafının, müasirləşən 
şəhərlərın, abadlaşan kəndlərin, 
ölkədə gedən quruculuq, abadlıq 
işlərinin təməlində neft amili 
dayanır.

Dövlətimizin başçısı diqqətə 
çatdırdı ki, bu gün yeni kont-
raktlar imzalanır, Azərbaycanın 
neft-qaz sənayesinə böyük ma-
raq var. Azərbaycan beynəlxalq 
əməkdaşlıqda, enerji sahəsində 
böyük uğurlar əldə edib.

Möhtərəm Prezidentimiz 
qeyd etdi ki, “Əsrin kontraktı”nın 
ölkəmiz üçün, xalqımız üçün 
çoxşaxəli faydası var. Kadr 
hazırlığında müqavilənin bö-
yük rol oynadığını qeyd edən 
dövlətimizin başçısı bu məsələni 
xüsusi vurğuladı: “Xatırlayıram, 
1994-cü ildə kontraktın üzərində 
iş aparılarkən xüsusi qeyd 
edirdik ki, biz istəyirik, kontrakt-
da Azərbaycan vətəndaşlarının 
işə cəlb olunması məsələsi 
göstərilsin. Biz istəyirdik ki, bu, 
bir öhdəlik kimi konsorsiumun 
şirkətləri üzərinə qoyulsun ki, 
Azərbaycan mütəxəssisləri 
tədricən bütün əsas vəzifələrdə 
işləsinlər və belə də oldu. Əlbəttə 

ki, ilk illərdə xarici mütəxəssislər 
çoxluq təşkil edirdi. Ancaq 
xarici şirkətlər və Azərbaycan 
tərəfindən aparılmış təlim kursları 

çox güclü kadr potensialı yaratdı. 
Mənə verilən məlumata görə, 
bu gün bu təlimlərdən keçmiş 
mütəxəssislər BP şirkətinin nəinki 
Azərbaycanda, bir çox ölkələrdə 
önəmli layihələrində iştirak 
edirlər, önəmli vəzifələrdə çalışır-
lar. Bu gün “Azəri-Çıraq-Günəşli” 
neft yatağının işlənilməsində 
çalışanların 90 faizdən çoxu 
Azərbaycan vətəndaşlarıdır, yəni, 
bunu biz təmin etdik. Bu, çox 
böyük sərvətdir”.

Raqif SOLTANOV, 
Dövlət Dəniz Administrasiyasının 

əməkdaşı

Bu gün inamla həyata 
keçirilən Heydər Əliyev stra-
tegiyasının nəticəsi olaraq 
Azərbaycan dövləti müstəqilliyin 
möhkəmləndirilməsi, ölkədə 
tarazlı inkişafın təmin edilməsi 
istiqamətində atdığı addımlar 
və analoqu olmayan iqtisadi 
uğurları ilə beynəlxalq aləmdə 
nüfuzlu söz sahibinə çevrilib. 
Artıq dünya birliyinə inteqrasi-
ya olunan müstəqil Azərbaycan 
Respublikasında bütün proseslər 
xalqımızın milli mentalitetinə və 
dövlətçilik prinsiplərinə uyğun 
olaraq beynəlxalq birliyin, nü-
fuzlu təşkilatların rəyləri nəzərə 
alınmaqla qloballaşma dövrünün 

tələbləri səviyyəsində qurulmaq-
dadır. Ölkə başçısı cənab İlham 
Əliyevin təşəbbüsü və rəhbərliyi 
ilə gerçəkləşən yerli və regional 
layihələr nəticəsində Azərbaycan 
dövləti öz iqtisadi nəticələri ilə 
dünyanın aparıcı dövlətləri ilə bir 
sırada dayanır. 

Artıq respublikamız inkişafın 
keyfiyyətcə yeni mərhələsinə 
qədəm qoyub. Müasir 
Azərbaycan iqtisadiyyatı MDB 
məkanında ən sürətli və dinamik 
inkişaf edən iqtisadiyyatlardan 
biridir. Ölkəmizdə əhalinin maddi 
rifah halının yaxşılaşdırılması 
istiqamətində çoxşaxəli islahat-
lar həyata keçirilməkdədir. Son 

dövrlər respublikamızın sosial-iq-
tisadi, mədəni və digər sahələrdə 
əldə etdiyi uğurlar da, məhz 
düşünülmüş fəaliyyətin məntiqi 
nəticəsidir. 

Ümumiyyətlə, əldə edilən 
nailiyyətlər deməyə əsas verir ki, 
ölkəmizin gələcək inkişafı üçün nə 
siyasi, nə iqtisadi, nə də hər hansı 
bir başqa maneə və ya problem 
yoxdur. Azərbaycan bundan sonra 
ancaq uğurla inkişaf edəcək və 

bunun üçün zəngin potensial 
imkanlar mövcuddur. Son illər 
ərzində bu potensial daha da 
güclənib ki, burda da “Əsrin 
müqaviləsi”nin xüsusi rolu var. 

Qeydlərimin sonunda  
Prezident İlham Əliyevin “Əsrin 
müqaviləsi”nin 25 illiyi və Neftçilər 
Günü münasibətilə keçirilən 
mərasimdə söylədiyi nitqindən bir 
fikri xatırlatmaq məqsədəuyğun 
olardı: “Əsrin kontraktı” ulu öndər 
Heydər Əliyevin neft strategi-
yasının tərkib hissəsidir, onun 
başlanğıcıdır. Məhz Heydər 
Əliyevin cəsarəti, müdrikliyi 
sayəsində Azərbaycan özünü 
dünyaya təqdim edə bildi. Tarixdə 
ilk dəfə xarici şirkətlər Xəzər 
dənizində neft-qaz yataqlarının 
işlənilməsində iştirak etməyə 
başlamışlar. “Əsrin kontraktı”nın 
imzalanması nəticəsində on 
minlərlə yeni iş yeri yaradılmışdır. 
Azərbaycanda minlərlə şirkət bu 
kontraktın icrasında podratçı kimi 
fəaliyyət göstərir. Yəni, “Əsrin 
kontraktı”nın çox böyük faydası 
var”. 

Mirəli ALOSMANOV, 
Azərbaycan Dövlət 

Neft və Sənaye 
Universitetinin professoru

“Əsrin kontraktı” ulu öndər Heydər Əliyevin neft 
strategiyasının tərkib hissəsidir, onun başlanğıcıdır. 
Məhz Heydər Əliyevin cəsarəti, müdrikliyi sayəsində 
Azərbaycan özünü dünyaya təqdim edə bildi. Tarixdə 
ilk dəfə xarici şirkətlər Xəzər dənizində neft-qaz 
yataqlarının işlənilməsində iştirak etməyə başlamışlar. 
“Əsrin kontraktı”nın imzalanması nəticəsində on 
minlərlə yeni iş yeri yaradılmışdır. Azərbaycanda 
minlərlə şirkət bu kontraktın icrasında podratçı kimi 
fəaliyyət göstərir. Yəni, “Əsrin kontraktı”nın çox böyük 
faydası var.

İlham ƏLİYEV 
 Azərbaycan Respublikasının Prezidenti

Azərbaycan xalqı ölkəmizin 
tarixində mühüm strateji rol 
oynayan “Əsrin müqaviləsi”nin 

imzalanmasının 25-ci ildönümünü 
qeyd edir. Dövlət müstəqilliyimizin 
ilk illərində, olduqca ağır geosiyasi 
şəraitdə ümummilli lider Heydər 
Əliyevin gərgin səyi nəticəsində 
imzalanan bu müqavilə Xəzər dənizi 
hövzəsində beynəlxalq əməkdaşlıq 
üçün əlverişli zəmin yaradıb, regi-
onun enerji xəritəsini əhəmiyyətli 
dərəcədə dəyişib. Müqavilə 
çərçivəsində Xəzərin Azərbaycan 
sektorundakı dərinsulu yataqların 
işlənilməsi üçün ölkəyə zəruri tex-
nologiyalar, müasir istehsalat üsul-
ları cəlb edilib, kəşfiyyat, hasilat, 
qazma, neft-qaz emalı və kimyası, 
informasiya texnologiyaları, insan 
resursları–bir sözlə, bütün sahələr 
üzrə innovativ metodlar tətbiq 
edilib.

“Əsrin müqaviləsi” Azərbaycanı dünyada 
yüksək strateji enerji təchizatçısı kimi tanıdıb

Azərbaycanın bugünü və gələcəyi üçün böyük önəm daşı-
yan “Əsrin müqaviləsi” iyirmi beş il əvvəl qarşıya çıxan 
siyasi və iqtisadi çətinliklərə baxmayaraq, ulu öndər 

Heydər Əliyevin gərgin səyi nəticəsində imzalanıb. Bununla 
da ölkəmizin iqtisadi inkişafının təməli qoyulub. Həmin vaxt-
dan ötən 25 il ərzində “Azəri-Çıraq-Günəşli” (AÇG) layihəsi 
çərçivəsində 488 milyon ton (3,6 milyard barreldən artıq) neft 
hasil edilib. Bakı-Tbilisi-Ceyhan boru xətti vasitəsilə təqribən 
3,3 milyard barrel AÇG nefti dünya bazarına göndərilib.

 Azərbaycanın  iqtisadi  potensialının 
güclənməsində  həlledici  amil

Ölkənin neft-qaz sektoru 
yeni inkişaf dövrünü yaşayır

1994-cü il sentyabrın 20-si müstəqil Azərbaycan 
dövlətinin inkişafında tarixi bir gün oldu. 

Həmin gün ulu öndər Heydər Əliyevin təşəbbüsü ilə 
Xəzər dənizinin Azərbaycan sektorunda “Azəri”, “Çıraq” 
və “Günəşli” yataqlarının dərinlikdə yerləşən hissəsinin 
birgə işlənilməsi və hasilatın pay bölgüsü haqqında res-
publikamızla dünyanın tanınmış neft şirkətləri arasında 
“Əsrin müqaviləsi” imzalandı. Bu tarixi hadisə xalqımızın, 
xüsusilə, biz neftçilərin yaddaşında əbədi yaşayacaq. 

26 sentyabr 2019-cu il, cümə axşamı2


